
HIlZ ETA PIlZ 
MARTIN ASTUDILLO (Alaves) 

«Denboraldi amaiera arte ez 
dut uste ezer erabakiko denik. 
Zortzitik edozein jaitsi liteke» 

«Orain berdin dio nork 
jokatzen duen eta nork ez, 
irabaztea da garrantzitsuena» 

«Epaileaz gain, Alaveseko 
jokalariok ez genuen behar 
bezalako jarrera erakutsi» 

OSASUNA. Gaur, 07:00etan, abiatuko dira gorritxoak Sadarretik Valentziako La Olivarantz 

Osasuna Valentziara doa igandea arte 
partida lasaiago prestatzeko asmoz 
Armentano, Mateo eta Yanguas izan ezik, jokalari guztiak doaz Valentziako La Oliva herrira 

Asier Legarda-ereiio I IRUNEA 

Jokoan izandako azken hama­
bost puntuetatik bi soilik lortu 
dituzte Osasunako jokalariek. 
Sailkapeneko hamalaugarren 
tokian dira gorritxoak, eta beraz 
ezin da esan egoera larriegian 
daudenik nafarrak, nahiz etajai­
tsi era postuak puntu bakar ba­
tera izan. Dena den, Irunetik 
urrundu, eta igandean 
18:00etan Valentzian j okatu be­
harreko partida prestatzeko 
bere jokalariekin bost eguneko 
kontzentrazioa egitea erabaki 
du Miguel Anjel Lotinak. Gaur 
goizean abiatuko dira La Oliva 
herrira - Valentziatik 92 kilo­
metrora dago- , eta igandea bi­
tartean bertako Oliva Nova 
Golf Beach Resort hotelean 
egongo dira Osasunako kideak. 

Egonaldi hau onuragarria 
izango dajokalarientzat Lotina­
ren ustez. «Jokalariak ongi 
egongo dira, horren inguruan 
zalantzarik ez dut, lau egun zo­
ragarri igarotzeko moduan 
izango dira,jende arruntak asko 
ordaintzen du horrelako tokie­
tan egoteko, hondartza, golfeko 
zelaiak ... », erantzun zuen me­
nakarrak ironiaz kontzentra­
zioa egitea komenigarria ote 
den edo ez galdetutakoan. Segi­
dan, serioago, benetako arra­
zoiak azaldu zituen: «Aldaketa 
hauek ongi etortzen dira, Osa­
sunak zorte handia du, bai di­
tuen zaleekin, eta bai komuni­
kabideekin, baina nahitaez la­
rritasuna nabaritzen hasi da , 
behar ditugun puntuak noiz eta 
non irabaziko ditugun galdezka 
ari dajendea, eta pixka bat al­
dentzea ongi etorriko zaigu. La 
Olivan bakartuta egongo gara, 
gure eginbeharretan pentsatze­
ko nahikoa denbora izango 
dugu, eta arlo taktiko an landu 
beharreko zenbait gauza sakon­
tzeaz gain, jokalari bakoitza in­
darberritzen ere saiatuko gara, 
masaje edota saunaren bitartez. 
Lan fisiko askorik ez dugu egin­
go, baina Valentziaren aurkako 
partidara ongi iritsi behar 
dugu», esan zuen menakarrak. 

Miguel Anjel Lotinak onartu 

zuen Osasuna une txarrean 
dela, baina bere esanetan «lana 
ondo eginez gero, altxatzeko 
moduko egoera da». Gainera, 
entrenatzaile bizkaitarraren us­
tez Osasuna egon beharreko to-

kian dago:«Denboraldi hasie­
ran sinatuko nuen nik zortzi jar­
dunaldiren faltan sailkapeneko 
hamalaugarren tokian izatea 
34 punturekin. Ezin dugu geure 
burua engainatu, egon beha-

MIGUEL ANJEL LOTlNA 
(Osasunako entrenatzailea) 

«Beharrezko puntuak 
noiz eta non lortuko 
ditugun galdezka ari da 
jendea, eta bakartzeak 
on egingo digu» 

«Une txarrean gaude, 
baina egoera ez da hain 
larria, une honetan 14. 
egotea sinatuko nuen 
denboraldi hasieran» 

«Ez da erraza 
Valentzian irabaztea, 
baina gutxienez ongi 
jokatu behar du 
Osasunak igandean» 

rreko tokian dago Osasuna, bo­
rrokan sartuta, nahiz eta bos­
pasei puntu gehiagorekin ego­
teko ezer askoren beharrik izan 
ez dugun». Lotina lasai dago, 
eta badaki Valentzian irabaztea 
ez dela batere erraza, baina gu­
txienez Osasunak azken bola­
dako joko txarra alde batera 
utzi, eta itxura ona eta sendoa 
eman behar duela esan zuen. 

Ostegunean, Valentzia-Inter 
ikustera joango dira 
Bestalde, igandeko aurkariak 
UEFA Kopako kanporaketa jo­
katu behar du ostegunean Mi­
lango Interren aurka, eta Mi­
guel Anjel Lotina zein Angel 
Martin Gonzalez bigarren en­
trenatzailea Mestallan izango 
dira partida hau ikusten. Nahi 
duten jokalari gorritxo guztiak 
ere han izango dira. Lotinaren 
esanetan «partida ezberdina 
izango da, kanporaketa batean 
irabaztera behartuta baitzaude, 
baina guri ondo datorkigu, gai­
nera, burua eta gorputza neka­
tuko zaizkie, agian». 

ALAVES 

Europan sartzeko 
itxaropena Liga 
amaitu arte 
mantendu nahi du 
Maneren taldeak 

Jon Rejado I GASTEIZ 

Athleticen kontra galdu 
ostean datorren denbo­
raldian Europan jokatze­
ko aukera nabarmen 
urrundu da, baina Alave­
seko jokalariek zerbaiten­
gatik borrokatu nahi dute 
denboraldi bukaera arte. 
Zortzi jardunaldi geldi­
tzen dira oraindik, hogei­
ta lau puntu, eta orain ar­
teko maila asko hobetu 
behar den arren Maneren 
jokalariek gauza zailago­
ak egin dituztela diote. 
Horrela bada, Delfi Gelik 
Gasteizko taldeak dituen 
aukerak azpimarratu ditu: 
«Sei puntura dugu UEFA, 
eta zaila bada ere lor dai­
tekeela deritzot», azpima­
rratu zuen Alaveseko he­
galekoak entrenamen­
duaren ostea. 

Aukerak gelditzen di ­
ren arren, Delfi Gelik 
orain arteko jokoa hobetu 
behar dela argi ikusten 
du: «Sei puntuko aldeare­
kin bukatu ahal izateko 
azken partidetako irudia 
hobetu beharko dugu; 
gainera goian daudenek 
ez dut uste barkatuko du­
tenik», azpimarratu zuen 
Gironako jokalariak. Gau­
za bera azpimarratu zuen 
Martin Astudillok, auke­
rak gelditzen diren arren 
taldeak jokoa hobetu be­
har duela baiteritzo: «Hu­
rrengo partidak gure in­
guruan dauden taldeen 
kontra jokatuko ditugu, 
eta hori aukera polita izan 
daiteke aldeak laburtzen 
hasteko», adierazi zuen 
Martin Astudillok. 

Coloccinik ez zuen 
entrenamendua bukatu 
Beste arlo batean, denbo­
raldian zehar pilatutako 
jardunaldien ondorioak 
nabaritzen hasiak dira 
hainbat jokalari; Colocci­
nik entrenamendua utzi 
egin zuen bukatu aurretik, 
gainkarga bat zela eta. 
Dena den, igandean joka­
tzeko moduan egongo 
dela dirudi. 


